
	     1. ՀՀ ֆինանսների նախարարություն
	17.07.2024թ.

	
	N01/11-1/15212-2024

	«Պետական գույքն օտարելու մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
Նախագծով առաջարկվում է Երևան քաղաքի Էրեբունի համայնքի Մուրացան փողոցի 110/1 հասցեում գտնվող 1,687.5 քառ. մետր մակերեսով շենք-շինությունները, ինչպես նաև դրանց զբաղեցրած, օգտագործման և սպասարկման համար հատկացված, ընդհանուր բաժնային սեփականություն հանդիսացող 1,271.6 քառ. մետր մակերեսով հողամասն (այսուհետ՝ Գույք) օտարել դասական աճուրդով: Համաձայն Նախագծի՝ 20.07.2023թ-ի դրությամբ Գույքի գնահատված շուկայական արժեքը կազմում է 403,300.0 հազար դրամ:
Նախագծի 2-րդ կետի 3-րդ ենթակետով սահմանվում է, որ հատկացված հողամասի տվյալ պահին գործող հողամասի շուկայական արժեքին մոտարկված կադաստրային արժեքը կազմում է 33,379.5 հազար դրամ և, որ աճուրդով օտարման ենթակա Գույքի մեկնարկային գինը սահմանվել է գույքի գնահատված արժեքի 80 տոկոսի չափով՝ 322,640.0 հազար դրամ։
Նախագծի 3-րդ կետի 3-րդ ենթակետով հանձնարարվում է Կոմիտեի նախագահին՝ առաջին աճուրդի ժամանակ չվաճառված Գույքի վաճառքի նպատակով 6-ամսյա ժամկետում կազմակերպել հերթական աճուրդներ՝ առանց Գույքի վաճառքի մեկնարկային գնի նվազեցման:
Այս կապակցությամբ անհրաժեշտ ենք համարում նշել, որ ՀՀ կառավարության 2023 թվականի դեկտեմբերի 14-ի N 2192-Ա որոշմամբ (այսուհետ՝ Որոշում) Գույքը ներկայացվել է օտարման դասական աճուրդով՝ գնահատված արժեքի 100 տոկոսի չափով, սակայն աճուրդը չի կայացել՝ հայտեր չլինելու պատճառով։
Որոշման 2-րդ կետի 3-րդ ենթակետով սահմանվել է, որ հատկացված հողամասի տվյալ պահին գործող հողամասի շուկայական արժեքին մոտարկված կադաստրային արժեքը կազմում է 74,907.8 հազար դրամ, իսկ 4-րդ ենթակետով՝ որ աճուրդով օտարման ենթակա Գույքի մեկնարկային գինը սահմանվել է գույքի գնահատված արժեքի 100 տոկոսի չափով՝ 403,300.0 հազար դրամ:
Որոշման 3-րդ կետի 3-րդ ենթակետով հանձնարարվել է Կոմիտեի նախագահին՝ առաջին աճուրդի ժամանակ չվաճառված Գույքի վաճառքի նպատակով 6-ամսյա ժամկետում կազմակերպել հերթական աճուրդներ՝ առանց Գույքի վաճառքի մեկնարկային գնի նվազեցման:
Հաշվի առնելով ֆինանսատնտեսական նախարարական կոմիտեի 05.09.2023թ. նիստի N ԿԱ/262-2023 արձանագրության 8-րդ կետի 1-ին ենթակետի առաջարկը, համա-ձայն որի՝ այդուհետ Երևան քաղաքում գտնվող որևէ գույքի գնահատված արժեքը նվազեց-նելու եղանակով մրցույթ անելու առաջարկ չներկայացնել ՀՀ կառավարության քննարկ-մանը, առաջարկում ենք Նախագծի տեղեկանք հիմնավորման մեջ բացահայտել, թե ինչու Նախագիծը չի ներկայացվել ֆինանսատնտեսական նախարարական կոմիտեի վերը հիշատակված արձանագրու¬թյան առաջարկությանը համապատասխան և ինչու չեն պահպանվել Որոշման 2-րդ կետի 4-րդ և 3-րդ կետի 3-րդ ենթակետերով սահմանված դրույթները, ինչի արդյունքում Գույքի մեկնարկային գինն ու կանխավճարը Նախագծում նվազեցվել են 20%-ով և, որ հատկացված հողամասի տվյալ պահին գործող հողամասի շուկայական արժեքին մոտարկված կադաստրային արժեքը Նախագծում ներկայացվել է Որոշմամբ սահմանված արժեքից շուրջ 55%-ով պակաս:
	
Չի ընդունվել,
Ելնելով օտարման ենթակա գույքի վիճակից՝
ՀՀ ՏԿԵՆ պետական գույքի կառավարման կոմիտեն նպատակահարմար է համարում Գույքը ներկայացնել օտարման՝ աճուրդով, Գույքի մեկնարկային գինը սահմանելով գնահատված արժեքի 100 տոկոսի չափով։
 
 

	     2. Կադաստրի կոմիտե

	13.01.2025թ.

	
	N ՍԹ/1033-2025

	
Ի պատասխան Ձեր 2025 թվականի հունվարի 13-ի N 01/11.1/99-2025 գրության՝ հայտնում ենք, որ «Պետական գույքն օտարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ Կադաստրի կոմիտեն իր դիրքորոշումը ՀՀ տարածքային կառավարման և ենթակառուցվածքների նախարարությանը ներկայացրել է Կադաստրի կոմիտեի ղեկավարի 2024 թվականի հուլիսի 17-ի N ՍԹ/11250-2024 գրությամբ (այսուհետ՝ Գրություն), որով ներկայացված առաջարկությունների մի մասը՝ ըստ Նախագծին կից ներկայացված ամփոփաթերթի, չի ընդունվել: Մասնավորապես՝ Գրությամբ հայտնվել է, որ Երևան, Էրեբունի վ/շ, Մուրացանի փողոց, 110/1 հասցեում գտնվող 0.11897 հա մակերեսով (կադաստրային ծածկագիր 01-005-0253-0056) և 0.01092 հա մակերեսով (կադաստրային ծածկագիր 01-005-0253-0105) հողամասերը արտացոլված են գործող կադաստրային քարտեզում և մակերեսները համապատասխանում են գրանցման տվյալներին, սակայն հողամասերը կադաստրային քարտեզում տեղադրվել են առանց շրջադարձային կետերի WGS-84 ազգային գեոդեզիական կոորդինատային համակարգով կազմված կոորդինատների, ուստի հնարավոր են իրադրական դիրքից որոշակի շեղումներ:
   Վերոգրյալով պայմանավորված, որպես բարձրացված հարցի լուծում՝ ևս մեկ անգամ առաջարկում ենք նշված հողամասերը կադաստրային քարտեզում ճշգրիտ տեղադրելու նպատակով սահմանված կարգով Կադաստրի կոմիտե ներկայացնել WGS-84 (ARMREF 02) ազգային գեոդեզիական կոորդինատային համակարգով կազմված hողամասի նոր հատակագիծ:
   Բացի այդ, Գրությամբ տեղեկացվել է նաև, որ ՀՀ կառավարության 2009 թվականի դեկտեմբերի 24-ի «Հայաստանի Հանրապետության Երևանի քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1517-Ն որոշման (այսուհետ՝ Որոշում) N 1 հավելվածում ներկայացված հատակագծի համաձայն՝ 01-005-0253-0056 և 01-005-0253-0105 կադաստրային ծածկագրերով հողամասերը (նախկինում՝ 01-005-0253-0019 կադաստրային ծածկագիր) հատուկ նշանակության հողեր են, որն ըստ Նախագծին կից ներկայացված ամփոփաթերթի չի ընդունվել այն հիմնավորմամբ, որ Երևանի քաղաքապետի 2007 թվականի հունվարի 19-ի N 89-Ա և 2007 թվականի մարտի 28-ի N 599-Ա որոշումների հիմա վրա քաղաքապետարանի կողմից թողարկվել են գլխավոր հատակագծեր, ըստ որոնց նշված հողամասը հատկացվել է որպես բնակավայրերի նպատակային նշանակության խառը կառուցապատման հողամաս:
   Հիմք ընդունելով այն հանգամանքը, որ Որոշումն ընդունվել է Երևանի քաղաքապետի 2007 թվականի հունվարի 19-ի N 89-Ա և 2007 թվականի մարտի 28-ի N 599-Ա որոշումների հիման վրա գլխավոր հատակագծերը թողարկվելուց հետո, կրկին անգամ հայտնում ենք, որ անհրաժեշտ է ճշգրտել վերոնշյալ հողամասերի նպատակային նշանակությունների փոփոխության հարցը:
[bookmark: _Hlk188629535]   Միևնույն ժամանակ՝ կրկին առաջարկում ենք Նախագծի 1-ին կետում «33 379 500» թվերը փոխարինել «74 907 794» թվերով: 
[bookmark: _Hlk188629572]   Հայտնում ենք նաև, որ Նախագծի 1-ին կետով ներկայացված անշարժ գույքի շուկայական արժեքին մոտարկված կադաստրային արժեքը կազմում է 392,752,472 ՀՀ դրամ:

	

1․ Չի ընդունվել,
Տեղեկացնում եմ, որ դեռևս Երևանի քաղաքապետի 19․01․2007թ․ թիվ 89-Ա և 28․03․2007թ․ թիվ 599-ա որոշումների հիմա վրա քաղաքապետարանի կողմից  թողարկվել է գլխավոր հատակագծեր, ըստ որի հողամասը հատկացվել է որպես բնակավայրերի նպատակային նշանակության խառը կառուցապատման հողամաս, միաժամանակ նշեմ, քանի որ Երևանի քաղաքպետարանը մինչև 15․05․2009թ․ ունեցել է մարզի կարգավիճակ, հետևաբար վերջինիս կողմից իրականացվել է ըստ նշանակության հողամասերի հատկացումներ և տվյալ դեպքում հողամասը հատկացվել է, որպես  բնակավայրերի նպատակային նշանակության խառը կառուցապատման հողամաս։ Վերոգրյալի հիմքով պայմանավորված էլ կադաստրի կոմիտեի կողմից կատարվել է իրավունքի պետական գրանցում և տրամադրվել է բնակավայրերի նպատակային նշանակության հասարակական կառուցապատման պետության անվամբ գրանցված սեփականության վկայական։


























2․ Ընդունվել է փոփոխություննրը կատարվել է։



